
	 ГОДИШЕН ИЗВЕШТАЈ

ЗА РЕАЛИЗИРАНИ АКТИВНОСТИ НА РЕПУБЛИЧКИОТ СОВЕТ
ЗА БЕЗБЕДНОСТ НА СООБРАЌАЈОТ
НА ПАТИШТАТА 
2019



РЕПУБЛИЧКИ СОВЕТ ЗА БЕЗБЕДНОСТ НА СООБРАЌАЈОТ НА ПАТИШТАТА
НА РЕПУБЛИКА СЕВЕРНА  МАКЕДОНИЈА
ГОДИШЕН ИЗВЕШТАЈ 
ЗА РЕАЛИЗИРАНИ АКТИВНОСТИ НА РЕПУБЛИЧКИОТ СОВЕТ 
ЗА БЕЗБЕДНОСТ НА СООБРАЌАЈОТ
 НА ПАТИШТАТА

за
2019 година
Февруари 2020 
Содржина

Предговор

Вовед

1.Активности

1.1.  Организирање и одржување на седници на РСБСП и на комисиите на РСБСП
1.2.  Progress report  -Бела книга
1.3.  Именување на новиот состав на РСБСП
1.4. Зимска кампања  2018-2019 и 2019-2020 
1.5. Кампања за подигање на свеста за одговорно учество во сообраќајот под мотото  „БЕЗ ИЗГОВОРИ“
1.6.  Кампања „ „Младите и нивната безбедноста во сообраќајот“
1.7.  Кампања по повод 8-ми Март  „Јави се кога ќе стигнеш“
1.8. Квиз за деца „Колку ги познаваш правилата во сообраќајот“
1.9. Летна Кампања 2019
1.10. Европска недела на мобилност
1.11. Кампања „Да ги заштитиме децата во сообраќајот“ 

1.12. Активности за одбележување на „Светскиот ден на сеќавање на жртвите од сообраќајни незгоди
1.13. Новогодишна кампања
1.14. Сообраќајно едукативно дејствување преку  Веб страната, фејсбук и твитер профил
1.15  Учество на меѓународни конференции, стручни советувања  и научни собири  
1.16. Обезбедена  опрема за МВР
1.17. Активности  за подигање на општествена одговорност на компании
1.18. Работна средба со медиуми
1.19.  Учество во медиуми
1.20. Активности за соработка и формирање на Општински совети за безбедност на сообраќајот на патиштата
2. Осврт кон најзначајните активности

2.1.Планирани и тековни активности
2.2.Интензивирани активности

2.3.Континуирани стратешки активности

3. Препораки за идни активности
3.1.Предлог активности на РСБСП  за 2020 година
Заклучоци
Предговор
Извештајот за работа на Републичкиот совет за безбедност на сообраќајот на патиштата за 2019 година претставува синтетизиран преглед на најважните активности кои РСБСП самостојно и во соработка со партнерите ги реализира во текот на 2019 година. Активностите кои РСБСП ги реализира во 2019 година се во согласност со законските надлежности на советот предвидени со Законот за безбедност на сообраќајот на патиштата и истите се реализирани врз основа на Програмата за работа на РСБСП  за 2019 година, и врз основа на одлуките на Советот, а се во насока на имплементација на Втората национална стратегија за унапредување на безбедноста на сообраќајот на патиштата 2015 -2020 и остварување на нејзините цели. 
Мултисекторски пристап кон прашањата, проблемите и предизвиците во областа на безбедноста на патниот сообраќај е концептот кој Републичкиот совет за безбедност на сообраќајот на патиштата го поддржува и применува во реализација на годишната програма и законски утврдените надлежности.
Согласно тоа, во 2019 годинa, Републичкиот совет за безбедност на сообраќајот на патиштата, оствари високо ниво на соработка со повеќе надлежни  институции, органи и организации, невладини организации и приватни компании, професори, експерти и останати поединци и сите реализирани активности во  2019 година,  се резултат на  таа успешна соработка. 

Во 2019 година, Републичкиот совет за безбедност на сообраќајот на патиштата  реализира повеќе сообраќајно едукативни  активности  насочени кон сите групи учесници во сообраќајот (пешаци, велосипедисти, мотоциклисти, возачи почетници, возачи на тротинет, итн.)  и кон сите ризик фактори кои ја загрозуваат безбедноста во сообраќајот (возење под дејсатво на алкохол и психотропни супстанции, брзо возење, непочитување на правилата и прописите во сообраќајот, возење во услови на високи летни температури, возење при зимски услови на патиштата, итн.)  
Согласно Програмата за работа на РСБСП за 2019 година, успешно реализирани се повеќе кампањи за подигање на јавната свест за правилно и одговорно учество во сообраќајот на патиштата и притоа изготвени и дистрибуирани се  голем број на сообраќајно едукативни материјали – флаери, фрешери, тефтери, плакати, постери, налпници, флуоросцентни елеци, боенки, сообраќајна лектира,  итн...
Едукација на учесниците во сообраќајот, а посебно едукација на децата и младите како ранливи и ризични групи на учесници во сообраќајот беше главниот фокус на дејствување на  РСБСП во 2019 година.   Во таа насока, во 2019 година организирани се голем број на превентивни акции, предавања, сообраќајно едукативни настани, манифестации, натпревари, изработени и дистрибуирани се голем број на сообраќајно едукативни материјали наменети за децата и младите.

Статистичките податоци  за 2019 година покажуваат дека во 2019 година, во Република Северна Македонија, 132 лица го загубиле животот во сообраќајни незгоди, што претставува исто ниво или мало подобрување во однос на  2018 година,  кога вкупно 133 лица го загубија животот во сообраќајни незгоди. Според наведените податоци, бројот на загинати лица во сообраќајни незгоди во 2019 година се намалил за 1 лица во однос на 2018 година, а се намалил за 23 во однос на 2017 година кога 155 лица го загубија животот во сообраќајни незгоди. Кога станува збор за бројот на загинати лица во сообраќајни незгоди во 2019 година, неминовно е да се потенцира дека во 2019 година се сличи една голема и тешка сообраќајна незгода со автобус во која животот го загубија 16 лица.

Бројот на повредени лица во сообраќајни незгоди во 2017 година изнесувал 6224 лица, во 2018 година 5860 повредени лица а во 2019 година 5164 повредени лица. Од тој аспект, односно од аспект на бројот на случени сообраќајни незгоди и од аспект на вкупниот број на повредени лица во сообраќајни незгоди, важно е да се потенцира дека бројот на сообраќајни незгоди и бројот на повредени лица во сообраќајни незгоди во последните неколку години бележи тренд на намалување.
Статистичките податоци потврдуваат дека состојбата на безбедноста на сообраќајот на патиштата во Северна Македонија бележи тренд на подобрување, но исто така  потврдуваат дека безбедноста на патниот сообраќај  не е на потребното и на  посакуваното  ниво.  
Ако го имаме во предвид фактот дека во Северна Македонија во просек годишно околу 160 до 170 лица го губат  животот во сообраќајни незгоди, како и фактот дека бројот на возила, возачи и патна мрежа континуирано расте, тогаш горенаведените податоци  кои се однесуваат на безбедноста на сообраќајот на патиштата  исто така покажуваат дека постои тренд на подобрување. Согласно наведеното, неопходно е во наредниот период да се засили мултисекторскиот пристап кон прашањата од областа на безбедноста на сообраќајот на патиштата, односно неопходно е да се засили ангажманот на сите надлежни институции, органи и организации со цел намалување на бројот на настрадани лица во сообраќајни незгоди.

Статистичките податоци исто така потврдуваат дека состојбата на безбедноста на сообраќајот на патиштата во Северна Македонија не е во согласност со целите дефинирани во Втората национална стратегија за унапредување на безбедноста на сообраќајот на патиштата 2015 -2020.  Имено, согласно целите од Втората национална стратегија, Северна Македонија, т.е безбедноста во патниот сообраќај во Северна Македонија,  до 2020 година, треба да го достигне нивото и просекот  на земјите членки на ЕУ,  а тоа значи помалку од 100 загинати лица во сообраќајни незгоди  на годишно ниво. 
Републичкиот совет за безбедност на сообраќајот на патиштата во согласност на своите надлежности и законски можности, и во рамките на своите капацитети, во 2019 година самостојно и во соработка со партнерите  реализира голем број на активности и настани кои имаат за цел  подобрување на безбедноста на сообраќајот на патиштата, намалување на бројот на сообраќајни незгоди и намалување на бројот на загинати и повредени лица во сообраќајни незгоди. Имено, во 2019 година, РСБСП реализира голем број на превентивни, сообраќајно едукативни кампањи, едукативни предавања, трибини, јавни настани, манифестации, стручни собири, конференции  и други активности  кои беа  утврдени во   Програмата за работа на РСБСП за 2019 година од што може да  се заклучи дека   Програмата за работа на РСБСП за 2019 година е успешно реализирана. 




                                                                                                    ПРЕТСЕДАТЕЛ НА РСБСП









     М-р Гордана Кожуваровска
Вовед 
Републичкиот совет за безбедност на сообраќајот на патиштата, во 2019 година,  самостојно и во соработка со партнерите,  реализира  голем број на активности, настани и кампањи согласно законските надлежности и согласно Програмата за работа за 2019 година. Реализираните активности на РСБСП во 2019 година беа во насока на имплементација на Втората национална стратегија за унапредување на безбедноста на сообраќајот на патиштата 2015-2020 и во насока на остварување на нејзините главни цели.
Согласно Програмата за работа, во 2019 година, РСБСП реализира голем број на кампањи за едукација на учесниците во сообраќајот, повеќе стручни собири и работни средби со цел унапредување на соработката помеѓу надлежните институции и органи, размена на искуства и знаење,  голем број на сообраќајно едукативни предавања, трибини, обуки, натпревари, манифестации, активности за подигање на јавната свест за правилно и одговорно учество во сообраќајот, симулациони вежби, сообраќајни манифестации од јавен карактер, медиумски настапи, итн.. притоа изготвени и дистрибуирани се голем број на сообраќајно едукативни материјали. 
 Посебно важно е да се истакне дека во 2019 година РСБСП стави акцент на унапредување на сообраќајната едукација кај децата и младите. Како посебно значајни активности, кои имаат стратешка важност, а се реализирани во 2019 година се издвојуваат:

· Со цел унапредување на безбедност на децата во сообраќајот,  РСБСП,  во 2019 годин, реализира голем број на активности кои имаа за цел едукација на децата за основните сообраќајни правила и прописи и подигање на свеста и одговорноста кај возрасните за поголема безбедност на децата во сообраќајот. За таа цел организиран е сообраќаен квиз за децата во Кавадарци,  Кампања „ Да ги заштитиме децата во сообраќајот“  во чиј рамки реализирана е  превентивна акција „Безбедни училишта, безбедни првачиња, акција во која се одржани едукативни предавања во околу 50 основни училишта,дистрибуирани се 4000 флуоросцентни елеци за првачињата, и голем број на друг сообраќајно едукативен материјал.
· Организирана е кампања за едукација и подигање на свеста кај  младите за нивно одговорно учество во сообраќајот со посебен акцент за едукација на младите за важноста и потребата  од  почитување на сообраќајните правила и прописи.
· Организирана е кампања „Без изговори“ за едукација и подигање на свеста кај учесниците во сообраќајот за последиците од сообраќајните незгоди, односно  едукација за последиците од неодговорното учество во сообраќајот.
· Активности за регулирање на учество во сообраќајот со електичен тротинет. Со цел унапредување на безбедноста на сообраќајот на патиштата, РСБСП организираше  тркалезна маса на тема „Учество во сообраќај со електричен тротинет- кој, како кога дали...?  На тркалезната маса присуствуваа претставници од сите  надлежни институции и на истата  беа опфатени повеќе теми значајни за безбедноста на патниот сообераќај и учеството во сообраќај со електричен тротинет. Од тркалезната маса произлегоа заклучоци кои подоцна беа преточени во предлог законски решенија со кои се регулира учеството во сообраќај со електричните тротинети. 
·  Со цел унапредување на работата на Општинските совети за безбедност на сообраќајот на патиштата и унапредување на сообраќајно превентивно дејствување на локално ниво, РСБСП во 2019 година, оствари високо ниво на соработка со  Општинските  совети за безбедност на сообраќајот на патиштата и континуирано обезбедуваше и дистрибуираше едукативни материјали и стручна помош за потребите и функционирањето на Општинските  совети за безбедност на сообраќајот на патиштата.

· Согласно законските обврски предвидени со Законот за безбедност на сообраќајот на патиштата, односно согласно член 374, став 2 од Законот за безбедност на сообраќајот на патиштата  РСБСП има обврска  30 % од средства да ги намени за опрема на полициските служби кои се одговорни за безбедноста во патниот  сообраќај. Согласно тоа,  РСБСП, во 2019 година, набави и му предаде на МВР  опрема која е во функција на   зајакнување на  капацитетите на МВР за регулирање и контрола на патниот сообраќај.   
Од реализирани активности во 2019 година, може да се заклучи дека РСБСП беше исклучително активен во 2019 година, со што успешно се реализирани голем број на проекти и  кампањи и врз основа на тоа може да се заклучи дека РСБСП ефикасно  и успешно ја  реализира Програмата за работа за 2019 година.
1.Активности

Републичкиот совет за безбедност на сообраќајот на патиштата,  самостојно и во соработка со партнерите,   во 2019 година,  реализираше 20 (дваесет) активности кои спаѓаат во групата на  поважни активности, настани и акции кои имаа за цел унапредување на безбедноста на сообраќајот на патиштата во Република Северна Македонија. Во годишниот извештај за работа на РСБСП за 2019 година  накратко ќе бидат прикажани најзначајните реализирани активности во 2019 година од кои  некои  се реализираа континуирано  во текот на целата година а дел започнаа и завршија во текот на 2019 година.   

Како позначајни реализирани активности  во наведениот период  се издвојуваат: 
1.1  Организирање и одржување на седници на РСБСП и на комисиите на РСБСП

Реализирани се осум седници на РСБСП и повеќе состаноци на Комисиите при РСБСП. Организирањето и одржувањето на седниците на РСБСП и на комисиите на РСБСП  е со цел реализација на програмските активности  на РСБСП  и оперативно разгледување  и имплементација на тековните задачи на РСБСП  во насока на  реализирање на Програмата за работа,  како и разгледување на конкретни иницијативи, предлози и прашања во врска со постигнувањето на целите од Втората национална стратегија за унапредување на безбедноста на сообраќајот на патиштата (2015 – 2020).
1.2.  Progress report  -Бела книга 

Со цел транспарентност и отчетност во работењето и промоција на реализираните активности во изминатиот четиригодишен период (2015-2019),  Републичкиот совет за безбедност на сообраќајот на патиштата изготви Извештај за четири годишна работа и истиот го промовира и испечати во книга (Progress report) која е поделена на институциите и членовите како и објавена на ВЕБ страната на РСБСП.
1.3. Именување на новиот состав на РСБСП
Именување на нов состав на РСБСП,  односно именување  на  Председател и членови на  Републичкиот совет за безбедноста на сообраќајот на патиштата.  Собранието на Република Северна Македонија на седницата одржана на  27. Мај 2019 година, донесе одлука за именување на Председател и членови на  Републичкиот совет за безбедноста на сообраќајот на патиштата, со мандат  до Мај 2023 година.

1.3.1. На 25.06.2019 година, одржана е прва конститутивна седница на новиот состав на РСБСП.
1.4 Зимска кампања  2018-2019 и 2019-2020
Секоја година со започнување на законската обврска за користење на зимска опрема (15 ноември) РСБСП започнува  со реализација на Зимска кампања која трае до наредната година (15 март). Зимската кампања  има за цел подигање на свеста за користење на зимска опрема и одговорно учество во сообраќајот во состојба на зимски услови на патиштата. Во рамките на кампањата реализирани се повеќе активности за едукација на учесниците во сообраќајот и подигање на јавната свест за важноста и потребата од користењето на зимски гуми и останата зимска опрема, за прилагодување на брзината на условите на патиштата, проверка на техничката исправност на возилото при зимски услови, безбедно учество на пешаците во сообраќајот во зимски услови, итн. Имено во рамките на кампањата се реализирани следниве активности:
· Организирани се едукативни настани  на јавни места и во повеќе угостителски објекти  со цел подигање на свеста за одговорно однесување во сообраќајот во зимски услови на патиштата.  Во рамките на акцијата преку директна комуникација со младите како учесници во сообраќајот се дејствуваше во насока на подигање на свеста за опасностите и предизвиците во сообраќајот во зима. Акцијата се одвиваше со поддршка на  хостеси кои  дистрибуираа  едукативни материјали.
· Реализирана е акција за подигање на свеста за одговорно учество во сообраќајот за време на новогодишните празници. За таа цел организирани се настани на јавни места и во повеќе угостителски објекти на кои  преку директна комуникација со младите како учесници во сообраќајот  се дејствуваше во насока на подигање на свеста за опасностите и предизвиците во сообраќајот за време на новогодишните празници. За потребите на акцијата изработени и дистрибуирани се брендирани маици, чаши и друг едукативен материјал  со мотото „ Секој километар нека е исполнет со среќа“. 
· Реализирани се голем број на едукативни активности преку социјалните и електронските  медиуми на РСБСП  ( Веб страната, Фејсбук, твитер и др.) во насока на остварување на целите од кампањата.  Исто така изготвени се  повеќе едукативни текстови за  информирање на  учесниците во сообраќајот за обврската за користење на зимска опрема,  за безбедно учество во сообраќајот во зима, за зимска техничка  проверка на возилата,  итн,  и истите се дистрибуирани преку електронските медиуми. 
·  Со цел подигање на јавната свест, едукација и информирање на учесниците во сообраќајот,  реализирани се голем број на медиумски активности: изјави, информации,  апели, пораки, совети,  преку повеќе јавни медиуми ( телевизии – учество во тв дневник, утрински  емисии,  радио програми,  изјави за дневни и неделни весници, портали, итн.).
· Изработени се сообраќајно едукативни материјали (плакати и флаери) и истите се дистрибуирани преку сообраќајната полиција и преку  Општинските совети за безбедност на сообраќајот на патиштата: Куманово, Битола, Кавадарци, Охрид, Струмица, Штип и др. Исто така акцијата за дистрибуција на едукативни материјали се реализираше преку станици за технички преглед и автошколите во Скопје, Струмица, Велес и др. 
· Со цел подигање на јавната свест, едукација и информирање на учесниците во сообраќајот за одговорно учество во сообраќајот  во зимски услови и за време на новогодишните празници закупен е јавен простор на радио канал со национална концесија и емитувани се пораки и апели со сообраќајно едукативна содржина, брендирани се двокатни автобуси  и закупен е јавен простор и  постевени се билборди со сообраќајно едукативна содржина. 

1.5 Кампања за подигање на свеста за одговорно учество во сообраќајот под мотото  „БЕЗ ИЗГОВОРИ“
Кампањата имаше за цел подигање на свеста за одговорно учество во сообраќајот и почитување на сообраќајните правила и прописи, наспроти сите неоправдани изговори и оправдувања. Кампањата започна со реализација во Ноември 2018 година и се реализираше заклучно со месец март 2019 година. Во рамките на кампањата се реализираа голем број на активности и настани и тоа:
· Изработени се креативи (електронски банери) и едукативни текстови на тема              „Најчести изговори со кои учесниците во сообраќајот ги правдаат своите грешки“    и еднаш неделно се објавуваа преку електронските медиуми (веб портали). Креативите и текстовите имаат за цел едукација на учесниците во сообраќајот дека ниеден изговор, ниедно оправдување не е доволно и неможе да ги надомести последиците од сообраќајните незгоди. 
· Изработени се креативи и поставени се билборди во Скопје со сообраќајно едукативни пораки и совети  за последиците од сообраќајните незгоди.  Исто така,  брендирани се двокатни автобуси на ЈСП, и автобуски стојалишта,  со пораки и совети  под мотото „Без изговори учествувај одговорно во сообраќајот“. 
· Во рамките на Кампањата „Без Изговори се реализира превентивна  акција од 10 сообраќајно едукативни настани во 8 градови во Република Северна Македонија (Скопје, Битола, Штип, Охрид, Гевгелија, Прилеп, Гостивар и Кавадарци.)  каде што на јавни места ( плоштади и трговци центри) се поставени  брендирани штандови  со  хостеси во посебно брендирани  костими за потребите на кампањата.  За потребите на акцијата изработена е веб апликација на која граѓаните-учесниците во сообраќајот одговараат на прашања кои индицираат на изговорите и грешките кои ги прават во сообраќајот и на крај во форма на заклучок добиваат соодветен сообраќаен совет. На сите граѓани кои ќе се вклучаат во акцијате се дистрибуираа едукативни материјали со употребна вредност ( нотеси, флаери, фрешери, пенкала, и др.)  
· Организирани се јани  едукативни настани во угостителски објекти во Скопје и во други градови на кои брендирани хостеси директно разговараат со младите за нивно одговорно учество во сообраќајот и дистрибуираа едукативни материјали за учесниците во сообраќајот. 
· Кампањата „Без изговори“ беше активно поддржана со радио програма  емитувана на радио канал со национална концесија  во која беа емитувани пораки и совети за информирање, едукација и подигање на свеста кај  учесниците во сообраќајот  за нивно  внимателно и одговорно учество во сообраќајот.
· Во рамките на кампањата „ Без Изговори“ креативи (електронски банери) и едукативни текстови на тема „Најчести изговори со кои учесниците во сообраќајот ги правдаат своите грешки“  редовно се  објавуваа на социјалните медиуми на РСБСП со цел едукација на младите како ризична и ранлива група на учесници во сообраќајот. 

1.6 Кампања „ „Младите и нивната безбедноста во сообраќајот“ 
Целта на сообраќајно превентивна кампања беше подигање на свеста кај младите за нивно одговорно однесување во сообраќајот и едукација и подигање на  свеста кај младите за последиците од сообраќајните незгоди.  Кампањата  се реализира во периодот Јануари    – Март 2019 година.  Во рамките на  кампањата реализирани се повеќе активности и тоа:  
· Организирани се едукативни предавања на тема: „Младите и нивната безбедност во сообраќајот“ во СУГС „Владо Тасевски“ – Скопје,  СУГС „ 8 Септември “ – Скопје, СУГС „Димитар Влахов“ – Скопје,  СУГС „ Здравко Цветковски “ – Скопје,  СУГС „Никола Карев“ – Скопје , Технички факултет – Битола и др.  Целта на едукативните предавања беше подигање на свеста кај младите за одговорно однесување во сообраќајот и едукација и подигање на  свеста кај младите за последиците од сообраќајните незгоди и едукација на младите за одредбите од Законот за безбедност на сообраќајот на патиштата. Во рамките на едукативните предавања организирана е акција за дистрибуција на сообраќајно едукативни материјали  за младите. 
· На јавни места и во повеќе угостителски објекти во Скопје, организирани се 7 едукативни акции за комуникација со младите и дистрибуција на сообраќајно едукативни материјали  со цел подигање на свеста за одговорно однесување на младите во сообраќајот.  Во рамките на едукативните акции преку директна комуникација со младите како учесници во сообраќајот  се дејствуваше во насока на подигање на свеста за опасностите и предизвиците  со кои се соочуваат младите во сообраќајот. Акцијата се одвиваше со поддршка на  хостеси кои  дистрибуираа  едукативни материјали.
·  Реализирана е акција за подигање на свеста за одговорно учество на младите во сообраќајот за време на  празникот на љубовта и виното „Св. Валентини“ и „Св Трифун“.  За таа цел организирани се настани на јавни места и во повеќе угостителски објекти на кои  преку директна комуникација со младите како учесници во сообраќајот се дејствуваше во насока на подигање на свеста за опасностите и предизвиците во сообраќајот.  За потребите на акцијата изработени и  поставени се билборди под мотото „ Раскини му на алкохолот“.
· Реализирани се голем број на едукативни активности преку социјалните и електронските медиуми на РСБСП  ( Веб страната, Фејсбук, твитер и др.) во насока на остварување на целите од кампањата. Исто така изготвени се  повеќе едукативни текстови за едуцирање и  информирање на младите како  учесници во сообраќајот за безбедно учество во сообраќајот за време на празниците,  за неуправување на возило без возачка дозвола, неуправување на нерегистрирано и техничка неисправно  возилата,  итн,  и истите се дистрибуирани преку електронските медиуми. Исто така, реализирани се голем број на медиумски активности: изјави, информации,  апели, пораки, совети - преку повеќе јавни медиуми ( телевизии – учество во тв дневник, утрински  емисии,  радио програми,  изјави за дневни и неделни весници, портали, итн.).
· Со цел подигање на јавната свест, едукација и информирање на учесниците во сообраќајот за одговорно учество во сообраќајот  закупен е јавен простор на радио канал со национална концесија и емитувани се пораки и апели со сообраќајно едукативна содржина. 
1.7 Кампања по повод 8-ми Март  „Јави се кога ќе стигнеш“
По повод денот на жената 8 –ми Март реализирана е превентивна  акција  за  подигање на свеста  за одговорно учество во сообраќајот.  Во рамките на едукативната акција реализирани се  следниве активности:
· Организирана е работилница -  целодневен,  јавен сообраќајно едукативен настан на 8 Март 2019 година во Скопје Сити Мол.  Работилницата опфати повеќе креативни содржини и тоа: 
· На видливо и фрекфентно место поставени се банери и бегдроб со сообраќајно едукативна содржина.
· Jавни личности ( новинари, водители, артисти) и членови и соработници на РСБСП,  промовираа пораки, совети и презентации за одговорно учество во сообраќајот и почитување на жените како рамноправни учесници во сообраќајот.
· Организирана е работилница за деца, на која децата цртаа и боеа слики со сообраќајно едукативна содржина а во исто време преку дистрибуција на едукативни материјали и директна комуникација возрасните се едуцираа за улогата и важноста на жената во процесот на едукација на децата за безбедно и одговорно учество во сообраќајот.
· Организирани се едукативни разговори и предавања за децата учесници на работилницата.
· Организирана е акција за дистрибуција на сообраќајно едукативни материјали за посетителите на Скопје Сити Мол  со цел подигање на свеста за одговорно учество во сообраќајот.  Во рамките на едукативните акции преку директна комуникација со посетителите на трговскиот центар се дејствуваше во насока на подигање на свеста за опасностите и предизвиците  со кои се соочуваат  учесниците во сообраќајот. Акцијата се одвиваше со поддршка на  хостеси кои  дистрибуираа  едукативни материјали.

· Во рамките на кампањата  поставени се билборди под мотото „ Јави се кога ќе стигнеш“. За сите мајки, сестри .... им благодариме што се грижат за нашата безбедност во сообраќајот.
· Реализирани се едукативни активности преку социјалните и електронските  медиуми на РСБСП. Исто така изготвени се  едукативни текстови за подигање на свеста за одговорно однесување во сообраќајот и едукација и подигање на  свеста за почитуивање на жените како рамноправни учесници во сообраќајот. 
1.8 Квиз за деца „Колку ги познаваш правилата во сообраќајот“ 
Со поддршка на РСБСП, а во соработка со Општинскиот совет за безбедност на сообраќајот на патиштата во Кавадарци и општина Кавадарци на ден 03.03.2019 година во Домот на културата во Кавадарци организиран е квиз натпревар  од областа на сообраќајот на кои учествуваа  децата од основните училишта од Кавадарци. Квиз натпреварот беше од едукативен карактер и имаше за цел проверка и унапредување на знаењата на децата од областа на сообраќајот. Покрај тоа во рамки на натпреварот дистрибуирани се едукативни материјали за децата  и возрасните.
1.9 Летна Кампања 2019
Реализирана е сообраќајно превентивна кампања за одговорно учество во сообраќајот во летниот период насловена како “Летна Кампања 2019“. Кампањата се реализира во периодот Јуни - Септември 2019 година. „Летната Кампања 2019“  концепциски се состоеше од неколку главни сегменти односно во рамките на кампањата беа опфатени повеќе  ризик фактори кој ја загрозуваат безбедноста во патниот сообраќај и тоа: 

· Брзо возење
· Алкохол
· Замор
· Странски и домашни возачи и нивна информирање за најважните правила и прописи во сообраќајот во Република Северна  Македонија, и др.

Согласно тоа беа реализирани  повеќе активности  и настани, и тоа : 

· изготвени и дистрибуирани се повеќе видови на сообраќајно едукативни материјали за едукација на учесниците во сообраќајот и подигање на јавната свест за правилно и одговорно учество во сообраќајот на патиштата.  Конкретно,  изготвени се повеќе видови на сообраќајно воспитни и едукативни флаери на тема:  брзо возење, алкохол, замор,  најважни законски одредби за странските возачи кои претстојуваат или транзитираат низ Република Северна Македонија, најважни законски одредби за безбеден сообраќај за домашните возачи, итн. Покрај тоа,  изработени и дистрибуирани  се и други едукативни материјали –плакати, фрешери, маици, пенкала, теефтери, итн. 
· Организирана е акција за дистрибуција на едукативни материјали на наплатни рампи, станици за технички преглед – АМСМ и СИЗ Македонија Сообраќај                     „ Америт“,  и на влезните гранични премини во Република Северна Македонија, итн.
· Организирана е акција за дистрибуција на едукативни материјали во рамките на сообраќајните контроли кои се реализираа од страна на сообраќајните патроли на  СВР Скопје,  СВР Охрид, СВР Битола, и др. 
· Организирана е акција за дистрибуција на едукативни материјали на повеќе јавни места во Битола, Скопје, Охрид, Дојран, и др.
· Во рамките на Летна  Кампања - 2019 година, на повеќе локации поставени се мобилни пунктови и организирана е акција за дистрибуција на едукативни материјали и брендирани води под мотото: „ Тргни порано, вози побавно, стигни безбедно“. Имено, мобилни пунктови за дистрибуција на брендирани води и едукативни материјали беа поставени: 

· На 01.08.2019 година во Крушево (Гумење)
· На 02.08.2019 година Трново-Магарево – Битола
· На 02.08.2019 година Љубојно –Преспа
· На 04.08.2019 година Претор – Преспа
· На 09.08 .2019 година – Битола
· На 10.08.2019 година – Битола
· На 13.08.2019 година – Охрид
· На 22.08.2019 година – Скопје ( Сити Мол и бул. „Партизански одреди“)

· Во текот на летниот период за време на траењето на летната  кампања, а со цел едукација на учесниците во сообраќајот и подигање на јавната свест за правилно и одговорно учество во сообраќајот на патиштата,  континуирано беа поставени-емитувани електронски банери на повеќе веб портали  под мотото: „ Тргни порано, вози побавно, стигни безбедно“. 
· Континуирано во месец јули и август, беа изработени и дистрибуирани сообраќајно едукативни текстови до повеќе портали на тема „ брзо возење, алкохол, замор, почитување на сообраќајните правила и прописи, влијание на летните температури на безбедноста на сообраќајот, итн. 
· Во текот на летниот период за врема на траењето на летната  кампања од страна на РСБСП реализирани се сообраќајно  едукативни активности  со посредство на електронските медиуми односно преку веб страната на РСБСП, фејсбук и твитер а исто така во текот на времетраењето на кампањата, членови на РСБСП учествуваа на тв емисии  со изјави и апели за подигање на јавната свест за правилно и одговорно учество во сообраќајот на патиштата.
1.10. Европска недела на мобилност
Кампањата „Европска недела на мобилност“ се реализира во периодот од 16-22 Септември  2019 година, во рамките на истата беа организирани следниве активности и настани:    

· На ден 19.09.2019 година, во хотел „Интерконтинентал“ во  Скопје, организирана е  тркалезна  маса на тема: „ Учество во сообраќајот со електричен тротинет-кој, како, кога, дали, ........? “ На тркалезната маса присуствуваа претставници на Републичкиот совет за безбедност на сообраќајот на патиштата,  Градоначалникот на општина  Центар  г-дин Саша Богдановиќ,  претставници на Министерството за внатрешни работи, претставници на Министерството за образование и наука, Министерството за економија, Министерството за транспорт и врски, Претставници на Град Скопје,  претставници на академската заедница, невладините организации и други заинтересирани поединци и институции.

             На тркалезната маса беа презентирани  стручни презентации на тема: 
· „Учество во сообраќај со електричен тротинет- алтернатива или закана?
· „ Придобивки и предизвици од користење на електричен тротинет како превозно средство“  
· „Одредби од законот за возила и нивна поврзаност со електричниот тротинет”
· „Светски искуства, позитивна пракса и законски решенија за учество во сообраќај со електричен   тротинет”.

            На настанот исто така присуствуваа претставници од повеќе медиумски куќи  преку кои  целите и заклучоците од тркалезната маса беа пренесени на пошироката јавност.
            На тркалезната маса беа донесени заклучоци кои беа доставени дои сите надлежни институции, и кои во најголем дел беа преточени во предлог законски решенија со кои се регулира учеството во сообраќај со електричен тротинет.

· РСБСП во соработка со ОСБСП Битола, во целиот период на траење на кампањата организира повеќе јавни настани за промоција на алтернативните форми на мобилност и тоа.: организација на велосипедско и пешачко дефиле, одбележување на пешачки премини и велосипедски патеки, организација на јавни едукативни настани на јавни места, дистрибуција на едукативни материјали и друго. 
·  Изработени и дистрибуирани се сообраќајно едукативни текстови до повеќе портали на тема промоција на алтернативнио форми на мобилност- пешачење, велосипедизам, јавен превоз, итн. Реализирани се сообраќајно  едукативни активности  со посредство на електронските медиуми односно преку веб страната на РСБСП, фејсбук и твитер  и организирани се активности за медиумска промоција на кампањата.
          1.11 Кампања „Да ги заштитиме децата во сообраќајот“
Републичкиот совет за безбедност на сообраќајот на патиштата, традиционално секоја година,  со почетокот на учебната година,  реализира кампања  за поголема безбедност на децата во сообраќајот насловена  „Да ги заштитиме децата во сообраќајот“. Кампањата се  реализира во периодот Септември – Декември 2019 година  и во рамките на  истата се реализирани повеќе  активности и тоа :
· Изработени и дистрибуирани се сообраќајно едукативни материјали на македонски и на албански јазик и тоа:  5600 боенки за деца, Сообраќајна лектира“- 5600 парчиња, распоред за часови 5000, флаери (40.000)  со сообраќајно едукативна содржина  и со посредство на РСБСП, ОСБСП и МВР, истите се дистрибуираа до учениците и организирано е сообраќајно едукативно предавање за децата од основните училишта. 
· Во соработка со Триглав осигурување реализирана е акцијата „ Безбедни училишта – безбедни првачиња“За реализација на акцијата изработени се 4000 флуоросцентни елеци наменети за децата од прво одделение и организирана е  нивна дистрибуција по основните училишта во Република Северна Македонија.   Во рамките на  акцијата за дистрибуција на флуоресцентни елеци во секое училиште се организира посебен јавен едукативен настан- едукативно предавање со соодветна стручна презентација, теренска едукација на децата за правилно преминување на улица и запознавање на децата со сообраќајната инфраструктура во близина на училиштето. На настаните децата се едеуцираат за основните правила и прописи во сообраќајот.  

           Акцијата беше поддржана со маскота „ Кучето Пази“ која исто така ги едуцираше децата за опасностите во сообраќајот  преку форми на игра и забава а притоа дистрибуираше и едукативни материјали – распоред на часови со сообраќајно едукативна содржина (4000), изработерни од Триглав осигурување за потребите на акцијата. 
·  Со цел едукација на децата за правилата и прописите во сообраќајот  РСБСП во соработка со MВР и IUTECREDIT организира сообраќајно едукативни предавања за децата од второ одделение. За потребите на акцијата IUTECREDIT  изработи сообраќајно едукативни материјали – 600 тетратки, сообраќајни знаци, а обезбеди и маскота и заштитно лице – Игор Стефановски Иџе.    Во акцијата опфатени се 5 града, ( Скопје, Куманово, Битола, Штип, Струмица),  7 училишта и околу 600 деца. Во рамките на  акцијата во секое училиште се организира посебен јавен едукативен настан- едукативно предавање со соодветна стручна презентација.
·  Во текот на целиот период за време на траењето на  кампањата, а со цел едукација на учесниците во сообраќајот и подигање на јавната свест за правилно и одговорно учество во сообраќајот и поголема заштита на децата како ранлива група на учесници во сообраќајот континуирано се поставени и се емитувани електронски банери на повеќе веб портали  под мотото: „ Безбедно дете за безбедна иднина. Вози одговорно! “. 
· За потребите на кампањата изработени се брендирани маици со лого на кампањата и со пораки за безбедно учество во сообраќајот и истите се дистрибуирани во рамките на активностите – кампањата. 
· Континуирано, за времетраење на кампањата, беа изработени и дистрибуирани сообраќајно едукативни текстови до повеќе портали на тема подигање на свеста за поголема безбедност на децата во сообраќајот.
· Во текот на кампања од страна на РСБСП реализирани се сообраќајно  едукативни активности  со посредство на електронските медиуми односно преку веб страната на РСБСП, фејсбук и твитер а исто така во текот на времетраењето на кампањата, членови на РСБСП учествуваа на тв емисии  со изјави и апели за подигање на јавната свест за поголема безбедност на децата во сообраќајот.
·  Во текот на  кампања од страна на униформирани  полициски службеници од сообраќајната полиција организирана е засилена сообраќајна контрола со цел почитување на сообраќајните правила и прописи и зголемување на безбедноста во сообраќајот и организирани се активности за едукација на децата од страна на полицијата -сектор за превенција.

.
1.12 Активности за одбележување на „Светскиот ден на сеќавање на жртвите од сообраќајни незгоди
Одбележувањето на Светскиот ден на сеќавање на жртвите од сообракајни несреќи се реализира со поддршка на Министерството за внатрешни работи, Општинските совети за безбедност на сообраќајот на патиштата,  СУГС „ Владо Тасевски“ – Скопје, АСУЦ „ Боро Петрушевски“ –Скопје, СОУ „Таки Даскало“ – Битола, СЗШОУ „Горче Петров“ –Кавадарци, и др.  Активностите за одбележување на Светскиот ден на сеќавање на жртвите од сообраќајни незгоди  се реализираа во периодот од 17 – 24 Ноември – 2019 година и во наведениот период се реализирани следниве активности:
· Изготвен е едукативен материјал за најава на Светскиот ден на сеќавање на жртвите од сообраќајни незгоди  со апел за будење на свеста за последиците од сообраќајните незгоди и подигање на свеста за поголема лична одговорност на секој учесник во сообраќајот и истиот е дистрибуиран и објавен на повеќе од 30 електронски медиуми. Покрај тоа, во текот на кампањата, исто така беа изготвени и дистрибуирани едукативни материјали - текстови и банери до повеќе електронски медиуми-портали.
·  Изготвени се сообраќајно едукативни материјали (10.000 флаери) и со поддршка на МВР (соодветното СВР) и ОСБСП Струмица, Кавадарци и Куманово организирана е акција за  дистрибуција на  едукативните  материјали до возачите во Скопје, Битола, Куманово, Кавадарци, Струмица, Охрид, и др. 
· Во текот на  периодот од 17 до 24 Ноември т.е. за време на траењето на  кампањата, а со цел едукација на учесниците во сообраќајот и подигање на јавната свест за  последиците од сообраќајните незгоди, континуирано беа поставени и беа емитувани електронски банери на повеќе веб портали  под мотото: „Светски ден на сеќавање на жртвите од сообраќајните незгоди! Вози одговорно! “ 
· Во текот на кампања од страна на РСБСП реализирани се сообраќајно  едукативни активности  со посредство на електронските медиуми односно преку веб страната на РСБСП, фејсбук и твитер а исто така во текот на времетраењето на кампањата, членови на РСБСП учествуваа во сите видови медиуми со изјави и апели за подигање на јавната свест за  последиците од неодговорното учество во сообраќајот, односно за подигање на јавната свест за  последиците од сообраќајните незгоди.
·  Во текот на кампањата, во периодот од 17-24 Ноември 2019 година,  организирани се 4 (четири) сообраќајно едукативни  работилници со учениците од трета и четврта година од средните училишта  на тема „ Колку, зошто и како страдаат младите лица во сообраќајни незгоди“.  Работилниците се организираа во 4 општини, односно во 4 училишта и тоа:  СУГС „ Владо Тасевски“ – Скопје, АСУЦ „ Боро Петрушевски“ –Скопје, СОУ „Таки Даскало“ – Битола, СЗШОУ „Горче Петров“ –Кавадарци.  На работилницата без презентирани стручни презентации  за информирање и едукација  на младите за последиците од сообраќајните незгоди и едукација на младите за правилно учество во сообраќајот.  Покрај тоа во рамките на работилницата беше организирана  дебата на тема „Како да се намали бројот на загинати млади лица во сообраќајни незгоди“.  
· На ден 20.11.2019 година,  во Битола, организирана е акција за дистрибуција на едукативни материјали и организиран е јавен настан за подигање на свеста за последиците од сообраќајните незгоди,  при што на симболичен начин во знак на сеќавање на загинатите лица во сообраќајни незгоди беше организиран марш со црни балони кои беа пуштени во небо, како симболика за загубените животи во сообраќајни незгоди.  На настанот присуствуваа, претставници на РСБСП, претставници на СВР Битола, претставници на општина Битола, на невладините организации, учениците од СОУ  „Таки Даскало“ – Битола, и др.   

1.13. Новогодишна кампања
Целта на „ Новогодишната кампања“ е подигање на свеста за одговорно учество во сообраќајот за време на новогодишните и божикните празници. Во рамките на „Новогодишната кампања„ реализирани се повеќе активности и настани за едукација и  подигање на јавната свест за одговорно учество во сообраќајот за време на празниците, а како поважни се издвојуваат:
· Изготвен е едукативен материјал–едукативни текстови и истите се дистрибуирани преку електронските медиуми со апел за  подигање на свеста за одговорно учество во сообраќајот за време на новогодишните празници. Едукативните текстови се дистрибуирани и објавени  на повеќе од 20 електронски медиуми.  
·  Изготвени се сообраќајно едукативни материјали (30.000 флаери) и со поддршка на МВР (соодветното СВР) и ОСБСП Струмица, Кавадарци, Куманово, Битола, Охрид  и др. организирана е акција за  дистрибуција на  едукативните  материјали до возачите во Скопје, Струмица, Кавадарци, Куманово, Битола, Охрид и др.
· Во текот на  периодот од 20-31 Декември 2019 година,  а со цел едукација на учесниците во сообраќајот за одговорно учество во сообраќајот за време на празниците,  континуирано беа поставени и беа емитувани електронски банери на повеќе веб портали  под мотото: Среќна нова 2020 година“ . Вози одговорно, патувај безбедно, чувај ја насмевката на твоето лице! “ Пораки, односно банери  со исто мото и содржина  беа објавени и во новогодишното издание на весникот „ Скопско ехо“. 
· Изготвени се сообраќајно едукативни и репрезентативни материјали со сообраќајно едукативни пораки (  брендирани кеси,  пенкала и тефтери ) и истите се дистрибуирани  до повеќе ОСБСП, партнери и соработници на РСБСП.
· Реализирани се сообраќајно  едукативни активности  со посредство на електронските медиуми односно преку веб страната на РСБСП, фејсбук и твитер,  а исто така во текот на времетраењето на кампањата, членови на РСБСП учествуваа на тв емисии  со изјави и апели за одговорното учество во сообраќајот за време на празниците. Во таа насока, а во согласност со целите на кампањата организирано е и новогодишно интервју со Претседателот на РСБСП Гордана Кожуваровска за Македонска телевизија.
·  Во текот на кампањата, организирани се  сообраќајно едукативни  предавања со учениците од средните училишта  на тема „ Одговорно учество во сообраќајот за време на празниците“.  Работилниците се организираа во   СУГС „ Владо Тасевски“ – Скопје, АСУЦ „ Боро Петрушевски“ –Скопје, СОУ „Таки Даскало“ – Битола,.  
· Во текот на кампањата организиранизирани се јавни наастани и организирана  е акција за дистрибуција на едукативни материјали  во угостителски објекти и јавни места во Битола, Скопје, Струмица, Кавадарци и други. 

1.14. Сообраќајно едукативно дејствување преку  Веб страната, фејсбук, инстаграм и твитер профил
РСБСП континуирано реализира активности за сообраќајно едукативно дејствување преку Веб сраната, фејсбукот, инстаграмот и твитер профилот  на РСБСП односно електронските  медиуми на РСБСП се ставени во функција на информирање, едуцирање и подигање на јавната свест за поголема безбедност на сообраќајот на патиштата и согласно тоа континуирано, РСБСП преку своите електронски медиуми објавува совети, пораки и апели за правилно и одговорно учество во сообраќајот и информации за законските одредби и обврски на учесниците во сообраќајот.
1.15. Учество на конференции, стручни советувања  и научни собири  

 Со цел унапредување на безбедноста на сообраќајот на патиштата  преку примена на научните сознанија и размена на искуство, знаење и позитивни пракси, претставници на Републичкиот совет за безбедност на сообраќајот на патиштата учествува на повеќе конференции, стручни советувања  и научни собири  и тоа:
· 10 Меѓународен симпозиум за интердисциплинарност, логистика и сообраќај во Црна Гора.  РСБСП учествуваше на наведениот симпозиум со стручен труд и презентација.
· Прв конгрес за патишта во Република Северна Македонија. Конгресот за патишта  беше во организација на Друштвото за патшта, а РСБСП беше поддржувач и партнер на настанот. На наведениот конгрес РСБСП учествуваше со стручен труд и стручна презентација.
1.16.   Обезбедена  опрема за МВР

Согласно Законот за безбедност на сообраќајот на патиштата, Републичкиот совет за безбедност на сообраќајот на патиштата е должен секоја година 30% од финансиските средства, приход по основ на Законот за безбедност на сообраќајот на патиштата, да ги намени за модернизација на уредите и опремата на надлежната организациска единица во Министерството за внатрешни работи, која врши контрола и регулирање на сообраќајот на патиштата.

 Во таа насока, а со цел исполнуваање на законските обврски, Републичкиот совет за безбедност на сообраќајот на патиштата, за потребите на МВР, изврши набавка на опрема која  е предадена на МВР на трајно користење, и тоа:
· Генератор за електрична енергија,  во комплет со по два рефлектори за секој генератор  – 30  парчиња, 
· Продолжен кабел со макара - 30 парчиња 
· Инвертер на моќност од 12V во 220V – 30 парчиња
· Мерила за алкохол во уста AlcoQuant 6020 Plus – 24 парчиња
· Фотоапарати со DSLR сензор – 35 парчиња, блицеви и друга опрема
· Опрема за увидните екипи на МВР ( дигитални метра, пантлики, курвиметри, шублери, итн).
· Сообраќајни знаци за увидните екипи за обезбедување на сообраќајни незгоди, и др.
1.17. Активностри  за подигање на општествена одговорност на компании
Остварени се голем број на работни и координативни  состаноци со претставници на приватниот сектор со цел зголемување на општествената одговорност кај компаниите и  иницирање на нивен поголем придонес во процесот на унапредување на безбедноста на сообраќајот на патиштата.  Согласно тоа,  остварена е соработка со повеќе компании а посебно ги издвојуваме „ IUTECREDIT“„Комерцијална Банка“ „Триглав Осигурување“ „Кодинг“ и др.  
1.18. Работна средба со медиуми
   Mедиумската  подршка и објавата на брзи, точни, навремени и квалитетни информации, пораки и совети за безбедно учество во сообраќајот е важен сегмент во процесот на информирање и едукација на учесниците во сообраќајот и во напорите за  подигање на јавната свест за одговорно учество во сообраќајот. Промена на навиките и културата во сообраќајот и издигнување на сообраќајната култура и етика  како врвен општествен приоритет може да се оствари единствено преку силна медиумска подршка. Согласно тоа, традиционално секоја година Републичкиот совет за безбездност на сообраќајот на патиштата организира работен појадок со претставниците на пишаните и електронските медиуми.  
Работниот појадок се одржа  на  ден 26.12.2019 година,  во Скопје. Работниот состанок беше организиран во форма на прес конференција и работна средба со медиумите со доделување на благодарници и репрезентативни и едукативни материјали. На состанокот присуствува претставници на околу 40 медиуми.

1.19. Учество во медиуми

Претставници на Републичкиот совет за безбедност на сообраќајот на патиштата,  во  трекот на 2019  година  континуирано беа присутни на  сите видови пишани и електронски медиуми во Република Северна Македонија. Имено,  организирани се  прес конференции,  вклучувања во информативните програми - вести во сите телевизии со национална концесија, вклучувања во информативните програми – вести на локалните и регионалните телевизии,  голем број на  гостувања во утрински и други сообраќајно едукативни емисии голем број на објави, интервјуа и изјави  во сите  видови пишани медиуми,  гостувања во радио програми и голем број на радио објави како  и голем број објави, статии, интервјуа и изјави во електронските медиуми. Во текот на 2019 година, РСБСП  континуирано објавуваше сообраќајно едукативни текстови на конкретна тема со конкретни пораки за безбедно учество во сообраќајот и истите редовно се објавуваа на голем број веб портали. Медиумите се важен партнер во работата на РСБСП  и соработката со нив е  исклучително важна за подигање на јавната свест за внимателно и одговорно учество во сообраќајот на патиштата.  Согласно тоа РСБСП континуирано во 2019 година го користеше јавниот медиумски простор  на социјалните медиуми, на  веб страни - портали,  на билборди, на јавни автобуси, брендирани автобуски стојалишта и на радио канали,  за информирање,  едукација и подигање на свеста кај учесниците во сообраќајот  за одговорно учество во сообраќајот и пренусување на пораки и совети со сообраќајно едукативна содржина.
1.20  Активности за  соработка и формирање на Општински совети за безбедност на сообраќајот на патиштата

Согласно законските надлежности  предвидени со Законот за безбедност на сообраќајот на патиштата, РСБСП во соработка со Локалната самоуправа во 2019 година формира  Општински совет за безбедност на сообраќајот на патиштата во Тетово и ги зајакна кадровските капацитети на ОСБСП во Струмица, Кавадарци, Крива Паланка и Битола.  
Со цел унапредување на  сообраќајно превентивното дејствување на локално ниво, РСБСП во текот на 2019 година, оствари високо ниво на соработка со  Општинските  совети за безбедност на сообраќајот на патиштата во Република Северна Македонија.  Во таа насока,  а со цел поддршка и реализација на сообраќајно превентивни и едукативни настани и активности на локално ниво, РСБСП  континуирано обезбедува и дистрибуира едукативни материјали и обезбедува стручна помош за потребите на Општинските  совети за безбедност на сообраќајот на патиштата.   
2.Осврт кон  активностите

2.1.Планирани и тековни активности

Согласно законски надлежности предвидени со Законот за безбедност на сообраќајот на патиштата,  РСБСП во 2019 година реализира голем број на   активности за подобрување на безбедноста на сообраќајот на патиштата.  Активностите кои  РСБСП ги започна во 2019 година се целосно и успешно реализирани  и  се целосно завршени. Согласно тоа,   може да се заклучи дека сите активности кои РСБСП ги реализира во 2019 година, самостојно или во соработка со партнерите,  се реализирани согласно претходно утврдената  програма,  динамика,   план  за  нивна реализација и за сите нив изготвени се поединечни извештаи  со заклучоци и препораки за идно дејствување.

Покрај големиот број на целосно и успешно реализирани активности,  важно е да се  напомене дека неколку  активности се започнати во 2019 година и се во фаза  на имплементација но не се целосно завршени. Во оваа група  посебно ги издвојуваме:  

· Зимска Кампања 2019-2020 
Зимска кампањата  2019 -2020  започна со реализација во месец Ноември 2019 година  и истата тековно се реализира. Целта на кампањата е едукација и подигање на свеста кај возачите  за користење на зимска опрема и одговорно учество во сообраќајот при зимски услови на патиштата, Кампањата ќе трае се до 15 март кога престанува и обврската за користење на зимска опрема.

· Прирачник за полагање на стручен испит за возачи инструктори
Согласно законските надлежности на РСБСП, и согласно одлуките на Советот од 2019  година, во завршна фаза на  изработката е Прирачник за полагање на стручен испит за возачи инструктори. Заради имплементација на законските одредби предвидени со Законот за безбедност на сообраќајот на патиштата а со цел унапредување на работата на автошколите и испитните центри, РСБСП започна активности за изработка на Прирачник за полагање на стручен испит за возачи инструктори и се очекува истиот да биде промовиран  во месец Март 2020 година.

· Сообраќајна песнарка

Со цел унапредување на сообраќајната едуикација кај децата изработена и испечатена е сообраќајно едукативна литература за децата „Сообраќајна песнарка“ и во тек се подготвителни активности за нејзина дистрибуција до учениците од основните училишта.
2.2. Интензивирани активности 

Во 2019 година реализирани се поголем број на активности, јавни настани, едукативни предавања со цел подигање на свеста за последиците од неодговорното учество во сообраќајот. Посебно значајни од тој аспект беа кампањата „ Без изговори“ и кампањата за одбележување на „ Светскиот ден на сеќавање на жртвите во сообраќајните незгоди“
Покрај тоа, во 2019 година интензивирани се активности за измени и дополнување на Законот за безбедност на сообраќајот на патиштата и регулирање на учеството во сообраќајот со електричен тротринет.  Со цел изработка на квалитетно законско решение РСБСП организираше тркалезна маса на тема„ Учество во сообраќај со електричен тротинет-кој, како , кога, дали...?

Во 2019 година, РСБСП исто така стави акцент на силната соработка со средствата за јавно информирање и сообраќајно превентивното дејствување  односно информирање, едукација и  подигање на свеста за одговорно учество во сообраќајот со посредство на медиумите. Имено, во 2019 година, покрај интензивните сообраќајно едукативни активности,  реализирани преку електронските и социјалните медиуми и редовното учество на членови и соработници на РСБСП  на локални и национални медиуми,  важно е да се потенцира дека  РСБСП  континуирано објавуваше и реализираше превентивни едукативни содржини преку електронските медиуми - веб портали,   преку  реализација на едукативна радио програма како и преку закуп на јавен медиа простор – билборди, автобуси, автобускистојалишта, електронски банери и др.  Со интензивното медиумско дејствување РСБСП континуирано влијаеше на свеста и однесувањето на учесниците во сообраќајот.
Во 2019 година, традиционално, РСБСП  реализира голем број на активности  наменети за едукација на децата а посебно се издвојуваат проектот „Безбедни училишта – безбедни првачиња“  кампањата „ Да ги заштитиме децата во сообраќајот“ Сообраќаен квиз, теоретска и практична обука на децата за правилно учество во сообраќајот и др.  
2.3. Континуирани стратешки активности

Информирање и едукација на учесниците во сообраќајот и подигање на свеста за одговорно учество во сообраќајот и подигање на свеста за  потребата од почитување на  сообраќајните правила и прописи е активност која  РСБСП континуирано ја реализира.   Согласно тоа,  реализирани се повеќе  сообраќајно едукативни кампањи при што посебно се  издвојуваат  неколку и тоа: „ Без изговори“ „ „Кампања за млади „Младите и нивната безбедност во сообраќајот“  „Кампања по повод 8-ми Март „ Јави се кога ќе стигнеш“,  „Зимска кампања“ ,  „Летна кампања 2019”, „Светски ден на сеќавање на жртвите од сообраќајни незгоди“, „Европска недела на мобилност“ и др.  Во рамките на овие кампањи изготвени се голем број на сообраќајно едукативни материјали - флаери, постери, фрешери, брошури и др. 

Сообраќајната  едукација  на децата беше стратешка цел на РСБСП и во 2019 година. Во таа насока РСБСП,  во 2019 година реализира повеќе  сообраќајно воспитни манифестации наменети за учениците од основните училишта, квиз натпревар „ Колку го познаваш сообраќајот“  кампања “Да ги заштитиме децата во сообраќајот”  проект, „Безбедни училишта - безбедни првачиња“  и др. 
Јакнење на капацитетите на надлежните институции на локално ниво и високо ниво на соработка со  Општинските совети за безбедност на сообраќајот на патиштата, а со тоа и интензивирање на сообраќајно превентивното дејствување на локално ниво е еден од постојаните  приоритетите и стратешки цели на РСБСП и согласно тоа РСБСП во 2019 година оствари повеќе работни состаноци со претставници на ОСБСП и локалната самоуправа и заеднички беа реализирани голем број на активности, настани и проекти на локално ниво.

Поголема примена на науката во процесот на унапредување на безбедноста на сообраќајот на патиштата  е стратешка определба на РСБСП и согласно тоа РСБСП во 2019 година оствари плодна соработка со стручни и афирмирани лица од областа на безбедноста на патниот сообраќај и во таа насока  претставници на РСБСП со свои трудови и презентации учествуваа  на стручни и научни собири, тркалезни маси, конференции во земјата и странство.  
3. Препораки за идни активности

Годишниот извештај за работа на Републичкиот совет за безбедност на сообраќајот на патиштата ги прикажува поважните активности кои РСБСП  ги реализира во 2019 година, но исто така дава еден краток преглед на најважните активности кои Советот ќе ги реализира во  наредната,  2020 година. Важно е да се потенцира дека, Програмата за работа на РСБСП за 2020 година,  претставува посебен  документ,  а во продолжение  следува  само краток преглед  на онаа што РСБСП  ќе  го реализира како  приоритетна, постојана  и  пренесена обврска-активност  од 2019 година, а која ќе  се реализира во 2020 година.

3.1. Очекувани  активности на РСБСП за 2020 година

1.  Учество на РСБСП во  работата на Координативното тело на Владата на Република Северна Македонија за унапредување на безбедноста на сообраќајот на патиштата со цел подготовка на Национална стратегија за унапредување на безбедноста на сообраќајот на патиштата.
2.  Реализација на традиционалните сообраќајно едукативни и воспитни манифестации „Детски семафор“ и „Сообраќајно-техничка култура на младите“ со  имплементација  на електронски софтвер за проверка на теоретските познавање на учениците за  сообраќајните правила и прописи. Организација на сообраќајна културно едукативна манифестација на финалниот - државниот натпревар „Детски семафор“ и „Сообраќајно-техничка култура на младите“.

3. Сообраќајно едукативна кампања за децата од основните училишта и предучилишна возраст со цел едукација на децата за основните правила и прописи во сообраќајот.  Организација на квиз натпревари за децата од основните училишта со цел едукација на децата за основните правила и прописи во сообраќајот. Изработка на сообраќајно едукативни материјали за деца и родители со цел унапредување на безбедноста на децата во сообраќајот.
4.  Реализација на едукативни кампањи за подигање на јавната свест за поголема употреба на сигурносни појаси од страна на возачите и патниците.

5. Реализација на едукативни кампањи за подигање на јавната свест за правилно и одговорно учество во сообраќајот со посебен акцент за  подигање на јавната свест за подобрување на безбедноста на пешаците и  велосипедистите  како  ранливи групи учесници во сообраќајот.

6. Реализација на едукативни кампањи за подигање на јавната свест за правилно и одговорно учество во сообраќајот на мотоциклистите со посебен акцент за  подигање на јавната свест за поголема употреба на заштитна опрема од страна на мотоциклистите и подигање на свеста за почитување на мотоциклистите како рамноправни учесници во сообраќајот.  

7. Реализација на проект за поголема видливост на децата во сообраќајот,  - флуоросцентно елече за секое дете,  а во рамките на акцијата „Безбедни деца – безбедни првачиња “. 

8 . Одржување на сообраќајно едукативни работилници со претставниците на локалната самоуправа,  претставници на  СВР при МВР, ОСБСП и претставници на останатите надлежни чинители на локално ниво. 

9.  Организација на трибини, обуки, стручни собири, тркалезни маси и други активности во согласност со Програмата за работа на РСБСП за 2020 година.

10. Реализација на  истражувачки проекти за влијанието на алкохолот и психотропните супстанци   на способноста за  управување на моторно возило, и  утврдување на можните решенија за заштита од оваа појава.
11.Реализација на  истражувачки проекти за користење на сигурносни појаси и детски седишта   и  утврдување на можните решенија за нивна поголема употреба.
12. Интензивна соработка со општествено одговорни компании и подигање на свест за повисока коорпоративна одговорност во областа на безбедноста на сообраќајот на патиштата и реализација на заеднички проекти и активности преку обезбедување на нагледните средства за  сообраќајна едукација за децата од основните училишта и градинките и помошни материјали за реализација на превентивни сообраќајно едукативни активности.
13. Интензивна соработка со меѓународни органи, организации и институции од областа на безбедноста на сообраќајот на патиштата.

14. Реализација на сообраќајно превентивни активности на локално ниво преку засилена соработка со ОСБСП и единиците на локалната самоуправа.

15. Изработка на сообраќајно едукативни видео материјали за младите и децата  како ранлива група на учесници во сообраќајот.

16. Активности за формирање и ставање во функција на ОСБСП и  Училишни сообраќајни единицици во Скопје и во останатите градови во Република Северна  Македонија 

17. Користење на јавен медиумски простор и  континуирани учество во медиумите со цел информирање, едукација и  подигање на свеста  за поголема безбедност на сообраќајот на патиштата.
18.  Опремување на кабинети по сообраќај во средните училишта со нагледни средства. 
19. Обезбедување на опрема за Министерството за внатрешни работи, односно за сообраќајната полиција. 
20. Републичкиот совет за безбедност на сообраќајот на патиштата, и во 2020 година континуирано ќе ја следи состојбата на безбедноста на сообраќајот на патиштата и притоа согласно  укажаните потреби, покрај редовните и традиционални  кампањи, едукативни активности, стручни и научни собири, и другите редовни активности ќе преземе и организира и дополнителни активности  насочени кон оние целни групи во сообраќајот кои во тековната година ќе се покажат како  посебно загрозени.  Сите  активности кои РСБСП ќе ги реализира во 2020 година  ќе бидат  во  функција на  имплеменација и  остварување целите, мерките и инструментите предвидени во Втората национална стратегија за унапредување на безбедноста на сообраќајот на патиштата 2015 – 2020.
Заклучоци

Од  Годишниот извештај за работа на Републичкиот совет за безбедност на сообраќајот на патиштата  за 2019 година може да се заклучи:

1. РСБСП во 2019 година  успешно  ги реализира програмските активности кои беа утврдени во Програмата за работа за 2019 година како и голем број на други  доплолнителни  активности.
2. Реализирани се голем број на сообраќајно едукативни активности насочени  кон децата како  ранливи групи  учесници во сообраќајот. Посебно важно е да се потенцира дека се организирани голем број на активности (предавања и обуки) за теоретска и практична едукација на децата, изработени и дистрибуирани се голем дел на едукативни материјали за децата, и дистрибуирани се голем број на материјали со цел поголема видливост на децата во сообраќајот.
3.  Со цел информирање, едукација и подигање на свеста на сите групи учесници во сообраќајот,  во 2019 година,  РСБСП  континуирано  реализира активности преку социјалните медиуми,  потоа изработка и објава  едукативни текстови, совети и пораки на електронските медиуми, сообраќајно едукативни пораки и совети  преку билборди, брендирани автобуси, радио совети,електронски банери, континуирано учество на членови и соработници на РСБСП на сите видови електронски и печатени медиум,  дистрибуција на едукативни материјали на јавни места и угостителски објекти, итн.
4. Активности за изготвување на законски решенија за регулирање на учеството во сообраќај со електричен тротинет. За таа цел РСБСП организира тркалезна маса на која учествуваа претставници на повеќе надлежни институции и од која произлегоа заклучоци кои подоцна беа трансформирани во предлог законски одредби. 
5. Согласно законските обврски и законските одредби од Законот за безбедност на сообраќајот на патиштата, обезбедена е значителна опрема за јакнење на капацитетите на сообраќајната полиција во процесот на регулирање и контрола на патниот сообраќај. 
6. Во 2019 година,  РСБСП реализира голем број на сообраќајно едукативни кампањи за подигање на јавната свест за правилно и одговорно учество во сообраќајот  и со тоа значително влијаеше на однесувањето на учесниците во сообраќајот и на безбедноста на сообраќајот на патиштата.
7. Реализирани се поголем број на активности, јавни настани, едукативни предавања со цел подигање на свеста за последиците од неодговорното учество во сообраќајот. Посебно значајни од тој аспект беа кампањата „ Без изговори“ и кампањата за одбележување на „ Светскиот ден на сеќавање на жртвите во сообраќајните незгоди“ 
8. Статистиките податоци покажуваат дека во 2019 година, во Северна Македонија, 132 лица го загубиле животот во сообраќајни незгоди односно 1  жртва  помалку во однос на   2018 година кога 133 лица го загубија животот во сообраќајни незгоди, а 23 загинати лица помалку во однос на 2017 година, кога 155 лица го загубија животот во сообраќајни незгоди. Важно е да се потенцира дека во 2019 година се сличи една голема и тешка сообраќајна незгода со автобус во која животот го загубија 16 лица што значително влијаеше на вкупната состојба на бројот на загинати лица во сообраќајни незгоди.
Бројот на повредени лица во сообраќајни незгоди во 2017 година изнесувал 6224 повредени лица, во 2018 година 5860 повредени лица, а во 2019 година 5164 повредени лица. Од тој аспект важно е да се потенцира дека бројот на повредени лица во сообраќајни незгоди бележи континуиран тренд на намалување.
 Ако  се има во предвид фактот дека во просек во Република Северна Македонија 160-170 лица го губат животот во сообраќајни незгоди  може да се констатира дека  безбедноста на сообраќајот на патиштата бележи одреден тренд на подобрување. И покрај тоа, неможе да се заклучи дека нивото на безбедност на сообраќајот на патиштата во Република Северна Македонија е на потребното ниво.  
Анализата на податоците за сообраќајните незгоди и за загинатите лица во сообраќајни незгоди покажува дека во 2019 година се случија неколку сообраќајни незгоди со поголем број на загинати и повредени лица.  Посебно важно е да се истакне сообраќајната незгода со автобус во која животот го загунија 16 лица а поголем број беа повредени. 
Оваа сообраќајна незгода, и воопшто големиот број на загинати и повредени лица во сообраќајни незгоди,  уште еднаш ја потврдува потребата за засилен ангажман на сите надлежни институции и сите општествени чинители со цел унапредување на безбедноста на сообраќајот на патиштата и намалување на бројот на загинати и повредени лица во сообраќајни незгоди.
 
Особено важно е да се истакне дека целите предвидени во Втората национална стратегија за унапредување на безбедноста на сообраќајот на патиштата 2015-2020 не се целосно остварени. Согласно стратегијата,  Република  Северна Македонија до 2020 година, треба  до го  достигне нивото на безбедност на сообраќајот на патиштата на просекот на  земјите членки на Европската унија, а тоа е 5 загинати лица во сообраќајни незгоди на 100.000 жители или тоа во апсолутни бројки би значело помалку од 100 загинати лица  на годишно ниво и оваа цел не е остварена.

Главната причина за неостварување на целите од Втората национална стратегија е нецелосната и неефикасна имплементација на политиките и мерките утврдени во Стратегијата. Согласно со  тоа,  а со цел за  долгорочно и трајно подобрување на безбедноста на сообраќајот на патиштата, неопходно е веднаш да започне процесот на подготовка на нов стратешки документ за подобрување на безбедноста на сообраќајот на патиштата. Овој процес нуди две можности и тоа: 
· изготвување на  Трета национална стратегија за унапредување на безбедноста на сообраќајот на патиштата 2020 – 2025
·  ревизија, редефинирање и имплементација на политиките, мерките и  на целите од Втората национална стратегија и продолжување на рокот на нејзина имплементација за дополнителни 5 години

Имајки го во предвид фактот дека голем дел од предвидените политики и мерки од Втората национална стратегија не се целосно и успешно имплементирани,  концептот  за ревизија, редефинирање и имплементација на политиките, мерките и на целите од Втората национална стратегија и продолжување на рокот на нејзина имплементација  се очекува  да даде подобри и побрзи  резултати и ефекти за безбедноста во патниот сообраќај. 

За остварување на редефинираните цели од Стратегијата неопходно е во наредниот период сите надлежни институции од областа на безбедноста на сообраќајот на патиштата и сите поединци кои на било каков начин учествуваат во сообраќајот, безбедноста на сообраќајот на патиштата да ја имаат како заедничка одговорност, висок општествен приоритет и како највисока заедничка цел и веднаш да пристапат кон имплементација на политиките, мерките и инструментите предвидени во Втората национална стратегија.
Со цел  директно  да се придонесе  за креирање на услови и можности за намалување на бројот на загинати и повредени лица во сообраќајни незгоди исто така неопходно е во наредниот период да се реализираат крупни инвестиции во патната и сообраќајната инфраструктура. На тој начини и преку континуирано јакнење на капацитетите на надлежните тела и преку силна посветеност, силен ангажман и интензивна соработка помеѓу сите надлежни субјекти, Република Северна Македонија ќе го достигне нивото на безбедност на сообраќајот на патиштата на просекот на  земјите членки на Европската унија, што претставува главна цел на  Втората национална стратегија за унапредување на безбедноста на сообраќајот на патиштата 2015 – 2020.
Од Годишниот извештај за реализирани активности на Републичкиот совет за безбедност на сообраќајот на патиштата, за 2019 година,  може да се заклучи дека,  во 2019 година,   Републичкиот совет за безбедност на сообраќајот на патиштата оствари високо ниво на соработка со надлежните институции и организации и во заедничка соработка, со силна посветеност и професионален ангажман, успешно ја реализира  Годишната програма за работа за 2019 година.  Во рамките на своите  законски надлежности, РСБСП во 2019 година реализира голем број на  активности,  настани, манифестации и проекти кои директно придонесоа за  унапредување на сообраќајно превентивното дејствување и намалување на бројот на сообраќајни незгоди и намалување на последиците од нив.  
Со цел подобрување на безбедноста на сообраќајот на патишта и остварување на целите од Втората национална стратегијата, во рамките на своите надлежности, капацитети и реални можности, РСБСП и во 2020 годиона ќе продолжи со посветен, силен и континуиран ангажман за побезбеден сообраќај, со посебен акцент на унапредување на сообраќајно превентивното дејствување насочено кон сите групи учесници во сообраќајот и кон сите ризик фактори кои ја загрозуваат безбедноста на патниот сообраќај. 
                                                                                                     Претседател на  РСБСП

                                                                                                 м-р Гордана Кожуваровска

